
Leikskólastýrur kynntu fyrir foreldraráði innra mats skýrslu sem hefur verið í vinnslu síðastliðin ár í samvinnu við Ásgarð. Ásgarður veitir faglegan stuðning við fræðsluaðila, skólastjóra, kennara og annað starfsfólk menntastofnana og hefur verið mikil ánægja með samstarfið við Ásgarð. Innra matið var gert með notkun foreldrakönnunar, starfsmannakönnunar og vinnu gæðaráðs sem var samansett af starfmönnum leikskólans og nutu þau aðstoðar Ásgarðs. Útgangspunktur innra matsins var skýrsla sem gerð var um stöðu leikskólans árið 2017 en þar komu fram veikir punktar sem unnið hefur verið með síðan. Niðurstaða innra matsins var almennt jákvæð og sett var saman umbótaáætlun fyrir komandi skólaár og áfram. Skýrslan mun verða aðgengileg á heimasíðu leikskólans bráðlega.

Næsta mál á dagskrá var skipulag næsta skólaárs. Vel gengur að manna báða leikskólana. Aldursblöndun verður á næstyngstu deildinni á Siglufirði vegna stærðar árgangs 2021.

Önnur mál:
· Karellen hefur virkað betur eftir úrbætur hjá þeim. Skilaboð foreldra eru að ná betur starfsfólks. Ber að nefna að heimasíðu leikskólans er nú hægt að þýða á auðveldan hátt yfir á ensku, pólsku og spænsku.
· Rætt var um niðurfellingu á greiðslu vegna þjónustu við börn sem eru í leyfi í 2 vikur eða lengur en nauðsynlegt er að tilkynna um slíkt með góðum fyrirvara.
· Nýbúið er að loftgæðamæla leikskólann. Sérstaklega var mælt á yngstu deildunum vegna veikinda barna og starfsfólks undanfarið en mælingar gáfu til kynna góð loftgæði.
· Athugasemdir frá foreldrum.
· Foreldraráð og leikskólastýrur vilja ítreka við foreldra að láta vita af óánægju við viðeigandi aðila s.s. deildarstjóra/starfsmenn/stjórnendur sem dæmi vegna klæðaburðar barna úti við.
· Rætt var um vinnustyttingu starfsfólks. Gerð var kosning nýlega og kom í ljós að meirihluti starfsmanna er ánægður með fyrirkomulag vinnustyttingar og mun hún því verða með óbreyttu sniði næsta skólaár. Vel mannað er á öllum deildum og foreldraráð hefur óskað eftir aukningu á prósentu veikindapotts.
· Fundarhöld foreldraráðs næsta skólaár.

